
17. august 2020 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Suannut tunngatillugu suliamut  Kammeradvokatip 

akulerutsinneqarneratigut suliassanngortitsineq qanoq 

aningaasartuuteqarfiua?  

2. Nuuk Centerimi kiisalu Namminersorlutik Oqartussat / 

Inatsisartoqarfiup illutaata akornanni Naalakkersuisoqarfinnik 

nutsertitsinermut aningaasartuutit qanoq amerlatigippat?  

 (Inatsisartuni ilaasortaq Sofia Geisler, Inuit Ataqatigiit) 

 

Tunngavilersuut: 
 

Piffissaq imaannaanngitsoq inuuffigivarput, Coronap ajornartorsiortitsinera 
inuppassuarnut ilaqutariippassuarnullu toqqaannartumik ajoraluartumik 

kinguneqareerluni, kinguneqarnissaalu ernumassutigisariaqarluni. 
Inuuniarnikkut suna tamaat sipaarlugu inuuniarneq inuit ilaqutariillu amerlaqisut 

atugarisariaqalereerpaat. Taassuma peqatigisaanik sipaarniarnerit meeqqanut 
inuiaqatigiinnilu sanngiinnerusumik inissisimasunut arlalikkut eqquisussat 

Naalakkersuisut siunnersuutigaat, aammalu Nunatta Karsianit akilerneqartussat 
suliniutit allat pilersillugit.  

 

Taamaattumik paaserusuppara nipisaat pillugit suliap Inatsisartuni 
ataatsimiititalianit arlalinnit suliarineqarnerata pineqarani Kammeradvokatip 

suliakkerneqarnera Nunatta Karsianit akilerneqartussaq qanoq annertutigisumik 
akiligassartaqarnersoq, kiisalu Naalakkersuisoqarfiit nutsertinnerat aamma 

qanoq akeqarnersoq.  
 

Kissaatigivara apeqqutikka ullut suliffiusut qulit qaangiutinnginneranni 
akineqarnissaat. 


